
ESTADUAREN PRESUPUESTOAK

Estadoaren presupuestoen aurrean ezin giñezke iñolaz ere ixi-
|[i|< otz gelditu. Alde batetik puntu onetan diru askoren gora-
bera dijoalako eta bestetik diru ori, ain zuzen, erriagandik
datorrelako. Era berean, erri xeak, Estaduko erabakietan in-
teresa artzea eta sinismena jartzea nai bada —demokrazi ja-
torrak onen billa ibilli bear du— gora-bera oiek garbi azaldu
bear dira eta nai duan guziaren eskuetara iristeko moduan.

Gai onetan egunerokoak daukaten eginkizuna baztertu-eziñekoa da. Bai adi-
tzera emateko eta bai iritziak emateko ere.

Aurtengo onetan egun gutxiren barruan, igazko presupuestoak nola buru-
tu diran eta aurtengoak nola izango diran aditzera eman zaigu egunerokoen
bidez. Bafia besterik ez, iritzirik ez. Utsune orren oiñarriak jakitea ez da erre-
za. Eskribitzalleak gai ez diralako? Kritika zorrotzak ekarri Iezazken bildurra?
Jendeak kasorik egingo ez dionaren susmoa? Guk al dakigu zer. Gauza bat da
garbi dagona: gai onetan oraindik pauso aundiak eman bearrean gaudela de-
nok bai goikoak bai bekoak eta bai informatzalleak.

Igazko presupuestoekin ez gera sartuko. Oker edo zuzen, egiñik eta bum-
turik daude eta ori bueltatzerik ez dago. Aurtengoeri begira jarrita zer esan?
Zoritxarrez zeaztasun geiegirik ez daukagu esku-artean. Saia gaitezen alare.
Baña puntu bakarra ikuituko dugu, erri ta nazio baten etorkizunean garran-
tzi aundia duena: Ikaskintza ta Zientzi-ministrutzari eskeiñia.

Aurtengo urte onetan ekintza onentzat izendatutako dirutza 24.705 milloi-
koa da. Bere ortan ikusita, ba dirudi zer edo zer ba dala. Baña zabaldu ditza-
gun begiak.Presupuesto osoari begiratzen ba-diogu, ikaskintzarako dagona, eu-
netik amaikara ez da iristen, au da, amarretik bat.

Egia esan, Estaduak azken urte auetan gai onetan alegin serioak egin
ditu. Leengoari begiratzen badiogu, pauso importanteak eman dirala esan

bear. Ain zuzen orain dala 4 urte, gai oneri presupuestoaren euneko 8 beste-
rik ez zitzaion ematen. Mejora au aitortu bearra dago. Baña ezin aztu, beste
punto batzuek ere, garai berean, indartu ta aunditu dirala eta Jakintza bera
baño azkarrago gañera. Au jakiñik, leengo aurreapidea ez zaigu ain miragarri
egiten.

Baña ez lenengo begiratuak eta ez besteak ez digute neurri jatorrik ema-
ten. Jakintza biziari neurria artzeko, leengoari begira ezin giñezke egon, ge-
roari baizik. Eta gero orren berri erri aurreratuak eman dezaiguteke. Ondo da-
kigu itz ta puntu berdiñen azpian, estadu guztiak ez dituztela gauz berdiñak
sartzen, Nolanai ere, antza emateko ondo etorten da begiratu au. Bi exem-
plu ekarriko ditugu gogora eta oso desberdiñak. Prantziak 1963'go urtean be-
re presupuestotik euneko 13'8 erabilli zituan gai onetan eta Cote d'Ivoire
—Marfillezko Kosta'k— euneko 30 bat. Zeaztasunetan sartu gabe, auxe esan-
go genduke: ba dagola oraindik zer ibillia ta zer egiña gai onetan.

A. L.

JOAN MANUEL SERRAT EUROBISIORA

Joan Manuel Serrat bereak eta bi ikusten ari da bere izena
Eurobisiorako eman zutenetik. Berri au jakin da ordu gutxira
bere idolotzat zuten katalandar abeslari onen diskoak erri-pla-
zetan su etnaten asi ziran Bartzelona ta Palma de Mallorka'ko
gazte batzuk. Ta Katalunia guziko egunkari ta aldizkariak idazti
zorrotzak jaso zituzten, batzuk Joan Manuel'en alde; bere
aurka geienak.

Londres'era joatearekin «erriaren onerizte ta zaletasuna galdudo du»,
zion Antonio Mirabell'ek, guntzezko aldizkari dan «Serra d'Or»en kritikoak.
Ta andik egun gutxira idazpuru au zekarkin «Tele-Estel»ek irakurle batek bia-
litako lan batean: «galdutako Ieialtasunari agur!». Berealaxe Españi betean gai
ontaz enkuestak azaltzen asi ziran.

Ze pekatu egin ote du Joan Manuel'ek?
Raymon da Pi de la Serra'rekin Katalunia'ko «nova car.ço» mugimendu-

ko eustarritako bat Joan Manuel izan da orain artean, noski. Ta mogimendu
onen elburua etzan katalandarrez abestea bakarrik. Mugimendu onek sustrai
sakonagoak zitun Katalauni-errian.

Orain ordea bat-batean xede berri batzuk azaldu ditu Serrat'ek; batetik
Eurobisiora dijoa. Londres'en eta bai gerora ere erderaz, gazteleraz abesteko
asmoa artu du, bestetik. Eta azkenik, —orain artekoan berak jarritako do-
ñuen abeslari zanak— besteak asmatutakoakin azalduko da Eurobisio'an Es-
pañiko esku-ordekotzat. «Duo Dinamico»ren abestiakin, alajaña! «luri» aun-
diagorik...!

